
KHA VHA VHE NA VHUPFHIWA!
KOMITI YA PHOTHIFOḼIO YA MUḒAGASI NA 

GESE YA FULUFULU [B6 – 2026] 
KHUMBELO YA MAHUMBULWA NGA TSHITSHAVHA

Zwi tshi khou tshimbilelana na ndivho khulwane ya Phalamennde ya u tshimbidza vhushelamulenzhe nga 
tshitshavha na u dzhenela kha maitele a vhusimamilayo, Komiti ya Phothifoḽio ya Muḓagasi na Fulufulu i 
ramba vhathu vha re na dzangalelo na vha kwameaho vho teaho u rumela mahumbulwa o tou ṅwalwaho 
na u sumbedza dzangalelo ḽa u ṋetshedza makumedzwa nga u tou amba nga ha Mulayotibe wa Gese 
[B6 – 2026].

Mulayotibe wa Gese u khou ṱoḓa u fhelisa Mulayo wa Gese wa 2001; u ṋetshedza u ṱuṱuwedzwa ha 
mveledziso yo dzudzanyeaho ya nḓowetshumo ya gese; u khwaṱhisa muhanga wa ndaulo ya lushaka; 
u ṱuṱuwedza u manḓafhadzwa ha ikonomi ya vharema ho ṱanḓavhuwaho; u ṋetshedza mveledziso ya 
ikonomi na matshilisano na mupo i sa nyeṱhi; u ṋetshedza mveledziso ntswa na thekhinoḽodzhi dzine 
dza khou shanduka kha sekhithara ya gese; u tshimbidza mveledziso ya themamveledziso ya gese 
na vhubindudzi; u ṋetshedza tshumisano vhukati ha sekhithara dza phuraivethe na dza muvhuso; u 
khwaṱhisa vhukombetshedzi na u khwinisa u tevhedzwa ha mulayo; na u ṋetshedza mafhungo a 
tshimbilelanaho nazwo.

Makumedzwa o tou ṅwaliwaho a fanela u livhiswa kha Vho Arico Kotze na u rumelwa kha Portfolio 
Committee on Electricity and Energy, 3rd floor, 90 Plein Street, Cape Town 8000, nga imeiḽi kha  
gas-pcee@parliament.gov.za hu sa athu fhira awara ya 16:30 nga Ḽavhuṱanu ḽa 07 Ṱhangule 2026. 
Nga nṱha ha mahumbulwa o tou ṅwaliwaho, vha humbelwa uri vha sumbedzise dzangalelo ḽavho ḽa u ḓo 
ṋetshedza mahumbulwa nga u tou amba. 

Mbudziso kana u wana khophi dza Mulayotibe, vha humbelwa uri vha Kwame Vho Arico Kotze kha luṱingo: 
021 403 3662; Sele: 083 709 8470; imeiḽi: akotze@parliament.gov.za kana vha dalela webusaithi ya 
Phalamennde kha www.parliament.gov.za

Yo bviswa nga Muhulisei Vho Z. Khanyase, MP, Mudzulatshidulo wa Komiti ya Phothifoḽio ya 
Muḓagasi & Fulufulu

Your Parliament. Your Voice. Your Future.


